
Natya Shastra Chapter 16

நாட்யஶாஸ்த்ரம் அத்⁴யாய: 16

॥ஶ்ரீரஸ்து ॥
ப⁴ரதமுநிப்ரணீதம் நாட்யஶாஸ்த்ரம்

அத² ஷோட³ஶோऽத்⁴யாய:
விபூ⁴ஷணம் சாக்ஷரஸம்ஹதிஶ்ச ஶோபா⁴பி⁴மாநௌ கு³ணகீர்தநம் ச ।
ப்ரோத்ஸாஹநோதா³ஹரணே நிருக்தம் கு³ணாநுவாதோ³ऽதிஶயஶ்ச ஹேது: ॥
1॥
ஸாரூப்யமித்²யாத்⁴யவஸாயஸித்³தி⁴

பதோ³ச்சயாக்ரந்த³மநோரதா²ஶ்ச ।
ஆக்²யாநயாஞ்சாப்ரதிஷேத⁴ப்ரு’ச்சா²

த்³ரு’ஷ்டாந்தநிர்பா⁴ஸநஸம்ஶயாஶ்ச ॥ 2॥
ஆஶீ: ப்ரியோக்தி: கபட:க்ஷமா ச

ப்ராப்திஶ்ச பஶ்சாத்தபநம் ததை²வ ।
அர்தா²நுவ்ரு’த்திர்ஹ்யுபபத்தியுக்தீ

கார்யோऽநுநீதி: பரிதே³வநம் ச ॥ 3॥
ஷட்த்ரிம்ஶதே³தாநி ஹி லக்ஷணாநி

ப்ரோக்தாநி வை பூ⁴ஷணஸம்மிதாநி ।
காவ்யேஷு பா⁴வார்த²க³தாநி தஜ்ஜ்ஞை:

ஸம்யக்³ ப்ரயோஜ்யாநி யதா²ரஸம் து ॥ 4॥
அலங்காரைர்கு³ணைஶ்சைவ ப³ஹுபி: ⁴ ஸமலங்க்ரு’தம் ।
பூ⁴ஷணைரிவ விந்யஸ்தைஸ்தத்³ பூ⁴ஷணமிதி ஸ்ம்ரு’தம் ॥ 5॥
யத்ரால்பைரக்ஷரை:ஶ்லிஷ்டைர்விசித்ரமுபவர்ண்யதே ।
தமப்யக்ஷரஸங்கா⁴தம் வித்³யால்லக்ஷணஸம்ஜ்ஞிதம் ॥ 6॥
ஸித்³தை⁴ரர்தை²ஸ்ஸமம் க்ரு’த்வா ஹ்யஸித்³தோ⁴ऽர்த:² ப்ரஸாத்⁴யதே ।
யத்ர ஶ்லக்ஷ்ணவிசித்ரார்தா²ஸா ஶோபே⁴த்யபி⁴தீ⁴யதே ॥ 7॥

நாட்யஶாஸ்த்ரம் அத்⁴யாய: 16

தா⁴ர்யமாணஸ்து ப³ஹுபி⁴ர்வசநை: கார்யயுக்திபி: ⁴ ।
ந ய: பர்யவதிஷ்டே²த ஸோऽபி⁴மாநஸ்து ஸம்ஜ்ஞித:॥ 8॥
கீர்த்யமாநைர்கு³ணைர்யத்ர விவிதா⁴ர்த²ஸமுத்³ப⁴வை: ।
தோ³ஷா ந பரிகத்²யந்தே தஜ்ஜ்ஞேயம் கு³ணகீர்தநம் ॥ 9॥
லோகே கு³ணாதிரிக்தாநாம் ப³ஹூநாம் யத்ர நாமபி: ⁴ ।
ஏகோऽபி⁴ஶப்³த்³யதே யஸ்து விஜ்ஞேயம் கு³ணகீர்தநம் ॥ 10॥
உத்ஸாஹஜநநை:ஸ்பஷ்டைரர்தை²ரோபம்யஸம்ஶ்ரயை: ।
ப்ரஸித்³தை⁴ருபகூ³ட⁴ம் ச ஜ்ஞேயம் ப்ரோத்ஸாஹநம் பு³தை: ⁴ ॥ 11॥
யத்ரைகஸ்யாபி ஶப்³த³ஸ்ய த³ர்ஶநாத்ஸுப³ஹூந்யபி ।
யாந்தி ஸித்³தி⁴மநுக்தாநி தது³தா³ஹரணம் ஸ்ம்ரு’தம் ॥ 12॥
நிருக்தம் த்³விவித⁴ம் ப்ரோக்தம் தத்²யம் சாதத்²யமேவ வா ।
ஸித்³தி⁴ப்ரஸாதி⁴தம் தத்²யமதத்²யம் சாப்ரஸாதி⁴தம் ॥ 13॥
கு³ணாநுவாதோ³ஹீநாநாமுத்தமைருபமாக்ரு’த: ।
உத்தமார்த²விஶேஷோ ய:ஸ சாப்யதிஶய:ஸ்ம்ரு’த:॥ 14॥
ப³ஹூநாம் பா⁴ஷமாணாநாமேகஸ்யார்த²விநிர்ணயாத் ।
ஸித்³தோ⁴பமாநவசநம் ஹேதுரித்யபி⁴ஸம்ஜ்ஞித:॥ 15॥
அபதே³ஶஸ்து பரோக்ஷோ யஸ்மாது³த்பத்³யதேऽநுகரணேந ।
லக்ஷணஸமாநகரணாத் ஸாரூப்யம் தத்து நிர்தே³ஶ்யம் ॥ 16॥
அபூ⁴தபூர்வைர்யத்ரார்தை²ஸ்துல்யஸ்யார்த²ஸ்ய நிர்ணய: ।
ஸ மித்²யாத்⁴யவஸாயஸ்து ப்ரோச்யதே காவ்யலக்ஷணே ॥ 17॥
ப³ஹூநாம் து ப்ரதா⁴நாநாம் மத்⁴யே யந்நாம கீர்த்யதே ।
ஏகார்த²ஸாத⁴நக்ரு’தம் ஸா ஸித்³தி⁴ரிதி கீர்த்யதே ॥ 18॥
கு³ணைர்ப³ஹுபி⁴ரேகார்தை:² பதை³ர்ய:ஸம்ப்ரஶஸ்யதே ।
பதோ³ச்சயம் து தத்³வித்³யாந்நாநார்த²க்³ரத²நாத்மகம் ॥ 19॥
ஆத்மபா⁴வமுபந்யஸ்ய பரஸாத்³ரு’ஶ்யயுக்திபி: ⁴ ।
தீவ்ரார்த²பா⁴ஷணம் யத்ஸ்யாதா³க்ரந்த:³ஸ து கீர்தித:॥ 20॥
ஹ்ரு’த³யஸ்த²ஸ்ய பா⁴வஸ்ய ஸுஸ்பஷ்டார்த²ப்ரத³ர்ஶநம் ।
அந்யாபதே³ஶகத²நைர்மநோரத²இதி ஸ்ம்ரு’த:॥ 21॥

அப்ரு’ஷ்டைரத²வா ப்ரு’ஷ்டைர்நிர்ணய: க்ரியதே து ய: ।
ஆக்²யாநமிதி தஜ்ஜ்ஞேயம் லக்ஷணம் நாடகாஶ்ரயம் ॥ 22॥
ஆதௌ³ யத்க்ரோத⁴ஜநநமந்தே ஹர்ஷப்ரவர்த⁴நம் ।
யத்து ப்ரியம் புநர்வாக்யம் ஸா யாஞ்சா பரிகீர்திதா ॥ 23॥
கார்யேஷு விபரீதேஷு யதி³ கிஞ்சித் ப்ரவர்ததே ।
நிவார்யதே ச கார்யஜ்ஜ்ஞை: ப்ரதிஷேத: ⁴ ப்ரகீர்தித:॥ 24॥
யத்ராகாரோத்³ப⁴வைர்வாக்யைராத்மாநமத²வா பரம் ।
ப்ரு’ச்ச²ந்நிவாபி⁴த⁴த்தேऽர்த²ம் ஸா ப்ரு’ச்சே²த்யபி⁴ஸம்ஜ்ஞிதா ॥ 25॥
வித்³வாந் பூர்வோபலப்³தௌ⁴ யத்ஸமத்வமுபபாத³யேத் ।
நித³ர்ஶநக்ரு’தஸ்தஜ்ஜ்ஞை:ஸ த்³ரு’ஷ்டாந்த இதி ஸ்ம்ரு’த:॥ 26॥
அநேகயுக்திமத்³வாக்யமநேகார்த²ப்ரஸாத⁴கம் ।
அநேகவாக்யஸம்யுக்தம் தந்நிர்பா⁴ஸநமுச்யதே ॥ 27॥
அபரிஜ்ஞாததத்த்வார்த²ம் யத்ர வாக்யம் ஸமாப்யதே ।
ஸோऽநேகத்வாத்³விசாராணாம் ஸம்ஶய: பரிகீர்தித:॥ 28॥
யத்ர ஶாஸ்த்ரார்த²ஸம்பந்நாம் மநோரத²ஸமுத்³ப⁴வாம் ।
அப்ரார்த²நீயாமந்யாம் வா விது³ஸ்தாமாஶிஷம் பு³தா: ⁴ ॥ 29॥
ஆதௌ³ யத் க்ரோத⁴ஜநநமந்தே ஹர்ஷப்ரவர்த⁴நம் ।
தத் ப்ரியம் வசநம் ஜ்ஞேயமாஶீர்வாத³ஸமந்விதம் ॥ 30॥
ச²லயுக்த்யா த்வந்யேஷாமபி⁴ஸந்தா⁴நாபி⁴பா⁴வகங்கபடம் ।
த்³வித்ரிப்ரயோக³யுக்தோ விஜ்ஞேய: கபடஸங்கா⁴த:॥ 31॥
து³ர்ஜநோதா³ஹ்ரு’தை ரூக்ஷை:ஸபா⁴மத்⁴யேऽதிதாடி³த: ।
அக்ரோத: ⁴ க்ரோத⁴ஜநநைர்வாக்யைர்ய:ஸா க்ஷமா ப⁴வேத் ॥ 32॥
த்³ரு’ஷ்ட்வைவாவயவம் கஞ்சித்³பா⁴வோ யத்ராநுமீயதே ।
ப்ராப்திம் தாமபி⁴ஜாநீயால்லக்ஷணம் நாடகாஶ்ரயம் ॥ 33॥
அகார்யம் ஸஹஸா க்ரு’த்வாऽக்ரு’த்வா கார்யமதா²பி வா ।
ஸந்தாபோ மநஸோ யஸ்து பஶ்சாத்தாப: ப்ரகீர்தித:॥ 34॥
ப்ரஶ்ரயேணார்த²ஸம்யுக்தம் யத்பரஸ்யாநுவர்தநம் ।

நாட்யஶாஸ்த்ரம் அத்⁴யாய: 16

ஸ்நேஹாத்³தா³க்ஷிண்யயோகா³த்³வா ஸாநுவ்ரு’த்திஸ்து ஸம்ஜ்ஞிதா ॥ 35॥
ப்ராப்தாநாம் யத்ர தோ³ஷாணாம் க்ரியதே ஶமநம் புந: ।
ஸா ஜ்ஞேயா ஹ்யுபபத்திஸ்து லக்ஷணம் நாடகாஶ்ரயம் ॥ 36॥
ஸாத்⁴யதே யோऽர்த²ஸம்ப³ந்தோ⁴ மஹத்³பி: ⁴ ஸமவாயத: ।
பரஸ்பராநுகூல்யேந ஸா யுக்தி: பரிகீர்திதா ॥ 37॥
யத்ராபஸாரயந் தோ³ஷம் கு³ணமர்தே²ந யோஜயேத் ।
கு³ணாபி⁴வாத³ம் தோ³ஷாந் வா கார்யம் தல்லக்ஷணம் விது:³॥ 38॥
அபூர்வக்ரோத⁴ஜநிதமபராத⁴ம் ப்ரம்ரு’ஜ்ய யத் ।
ஸேவார்த²ம் மது⁴ரம் வாக்யமநுநீதி: ப்ரகீர்திதா ॥ 39॥
தோ³ஷைர்யத³ந்யநாமோக்தை: ப்ரஸித்³தா⁴ர்தை:² ப்ரயோஜயேத் ।
அந்யத்ரார்தே²ந ஸம்ப³த்³த⁴ம் ஜ்ஞேயம் தத் பரிதே³வநம் ॥ 40॥
உபமா ரூபகம் சைவ தீ³பகம் யமகம் ததா² ।
அலங்காராஸ்து விஜ்ஞேயா சத்வாரோ நாடகாஶ்ரயா:॥ 41॥
யத்கிஞ்சித் காவ்யப³ந்தே⁴ஷு ஸாத்³ரு’ஶ்யேநோபமீயதே ।
உபமா நாம ஸா ஜ்ஞேயா கு³ணாக்ரு’திஸமாஶ்ரயா ॥ 42॥
ஏகஸ்யைகேந ஸா கார்யா ஹ்யநேகேநாத²வா புந: ।
அநேகஸ்ய ததை²கேந ப³ஹூநாம் ப³ஹுபி⁴ஸ்ததா²॥ 43॥
துல்யம் தே ஶஶிநா வக்த்ரமித்யேகேநைகஸம்ஶ்ரயா ।
ஶஶாங்கவத் ப்ரகாஶந்தே ஜ்யோதீம்ஷீதி ப⁴வேத்து யா ॥ 44॥
ஏகஸ்யாநேகவிஷயா ஸோபமா பரிகீர்திதா ।
ஶ்யேநப³ர்ஹிணபா⁴ஸாநாம் துல்யார்த²மிதி யா ப⁴வேத் ॥ 45॥
ஏகஸ்ய ப³ஹுபி: ⁴ ஸாம்யாது³பமா நாடகாஶ்ரயா ।
ப³ஹூநாம் ப³ஹுபி⁴ர்ஜ்ஞேயா க⁴நா இவ க³ஜா இதி ॥ 46॥
ப்ரஶம்ஸா சைவ நிந்தா³ ச கல்பிதா ஸத்³ரு’ஶீ ததா² ।
யா கிஞ்சித்ஸத்³ரு’ஶீ ஜ்ஞேயா ஸோபமா பஞ்சதா⁴ பு³தை: ⁴ ॥ 47॥
ப்ரஶம்ஸா யதா² -
த்³ரு’ஷ்ட்வா து தாம் விஶாலாக்ஷீம் துதோஷ மநுஜாதி⁴ப: ।
முநிபி:⁴ ஸாதி⁴தாம் க்ரு’ச்ச்²ராத் ஸித்³தி⁴ம் மூர்திமதீமிவ ॥ 48॥

நிந்தா³ யதா² -
ஸா தம் ஸர்வகு³ணைர்ஹீநம் ஸஸ்வஜே கர்கஶச்ச²விம் ।
வநே கண்டகிநம் வல்லீ தா³வத³க்³த⁴மிவ த்³ருமம் ॥ 49॥
கல்பிதா யதா² -
க்ஷரந்தோ தா³நஸலிலம் லாலாமந்த²ரகா³மிந: ।
மதங்க³ஜா விராஜந்தே ஜங்க³மா இவ பர்வதா:॥ 50॥
ஸத்³ரு’ஶீ யதா² -
யத்த்வயாத்³ய க்ரு’தம் கர்ம பரிசித்தாநுரோதி⁴நா ।
ஸத்³ரு’ஶம் தத்தவைவ ஸ்யாத³திமாநுஷகர்மண:॥ 51॥
கிஞ்சித்ஸத்³ரு’ஶீ யதா² -
ஸம்பூர்ணசந்த்³ரவத³நா நீலோத்பலத³லேக்ஷணா ।
மத்தமாதங்க³க³மநா ஸம்ப்ராப்தேயம் ஸகீ² மம ॥ 52॥
உபமாயா பு³தை⁴ரேதே பே⁴தா³ஜ்ஞேயா:ஸமாஸத: ।
ஶேஷா யே லக்ஷணைர்நோக்தாஸ்தே க்³ராஹ்யா: காவ்யலோகத:॥ 53॥
நாநாதி⁴கரணார்தா²நாம் ஶப்³தா³நாம் ஸம்ப்ரதீ³பகம் ।
ஏகவாக்யேந ஸம்யுக்தம் தத்³தீ³பகமுச்யதே ॥ 54॥
ப்ரஸ்ரு’தம் மது⁴ரம் சாபி கு³ணை:ஸர்வைரலங்க்ரு’தம் ।
காவ்யே யந்நாடகே விப்ராஸ்தத்³தீ³பகமிதி ஸ்ம்ரு’தம் ॥ 55॥
யதா² -ஸராம்ஸி ஹம்ஸை:குஸுமைஶ்ச வ்ரு’க்ஷா
மத்தைர்த்³விரேபை²ஶ்ச ஸரோருஹாணி ।

கோ³ஷ்டீ²பி⁴ருத்³யாநவநாநி சைவ
தஸ்மிந்நஶூந்யாநி ஸதா³ க்ரியந்தே ॥ 56॥

ஸ்வவிகல்பேந ரசிதம் துல்யாவயவலக்ஷணம் ।
கிஞ்சித்ஸாத்³ரு’ஶ்யஸம்பந்நம் யத்³ரூபம் ரூபகம் து தத் ॥ 57॥
நாநாத்³ரவ்யாநுராகா³த்³யைர்யதௌ³பம்யகு³ணாஶ்ரயம் ।
ரூபநிர்வர்ணநாயுக்தம் தத்³ரூபகமிதி ஸ்ம்ரு’தம் ॥ 58॥
யதா² - பத்³மாநநாஸ்தா: குமுத³ப்ரஹாஸா விகாஸிநீலோத்பலசாருநேத்ரா:
।

வாபீஸ்த்ரியோ ஹம்ஸகுலைர்ந:
ஸ்வநத்³பி⁴ர்விரேஜுரந்யோந்யமிவாஹ்வயந்த்ய:॥ 59॥
ஶப்³தா³ப்⁴யாஸஸ்து யமகம் பதா³தி³ஷு விகல்பிதம் ।
விஶேஷத³ர்ஶநஞ்சாஸ்ய க³த³தோ மே நிபோ³த⁴த ॥ 60॥
பாதா³ந்தயமகம் சைவ காஞ்சீயமகமேவ ச ।
ஸமுத்³க³யமகம் சைவ விக்ராந்தயமகம் ததா²॥ 61॥
யமகம் சக்ரவாலம் ச ஸந்த³ஷ்டயமகம் ததா² ।
பதா³தி³யமகஞ்சைவ ஹ்யாம்ரேடி³தமதா²பி ச ॥ 62॥
சதுர்வ்யவஸிதஞ்சைவ மாலாயமகமேவ ச ।
ஏதாத்³ரு’ஶவித⁴ம் ஜ்ஞேயம் யமகம் நாடகாஶ்ரயம் ॥ 63॥
சதுர்ணாம் யத்ர பாதா³நாமந்தே ஸ்யாத்ஸமமக்ஷரம் ।
தத்³வை பாதா³ந்தயமகம் விஜ்ஞேயம் நாமதோ யதா²॥ 64॥
தி³நக்ஷயாத் ஸம்ஹ்ரு’தரஶ்மிமண்ட³லம்

தி³வீவ லக்³நம் தபநீயமண்ட³லம் ।
விபா⁴தி தாம்ரம் தி³வி ஸூர்யமண்ட³லம்

யதா² தருண்யா:ஸ்தநபா⁴ரமண்ட³லம் ॥ 65॥
லோகாநாம் ப்ரப⁴விஷ்ணுர்தை³த்யேந்த்³ரக³தா³நிபாதநஸஹிஷ்ணு: ।
ஜயதி ஸுரதை³த்யஜிஷ்ணுர்ப⁴க³வாநஸுரவரமத²நகாரீ விஷ்ணு:॥ 66॥
பாத³ஸ்யாந்தே ததா² சாதௌ³ஸ்யாதாம் யத்ர ஸமே பதே³ ।
தத்காஞ்சீயமகம் சைவ விஜ்ஞேயம் ஸூரிபி⁴ர்யதா²॥ 67॥
யாமம் யாமம் சந்த்³ரவதீநாம் த்³ரவதீநாம்

வ்யக்தாவ்யக்தா ஸாரஜநீநாம் ரஜநீநாம் ।
பு²ல்லே பு²ல்லே ஸம்ப்⁴ரமரே வாப்⁴ரமரே வா

ராமா ராமா விஸ்மயதே ச ஸ்மயதே ச ॥ 68॥
அர்தே⁴நைகேந யத்³வ்ரு’த்தம் ஸர்வமேவ ஸமாப்யதே ।
ஸமுத்³க³யமகம் நாம தஜ்ஜ்ஞேயம் பண்டி³தைர்யதா²॥ 69॥
கேதகீகுஸுமபாண்டு³ரத³ந்த:
ஶோப⁴தே ப்ரவரகாநநஹஸ்தீ ।

கேதகீகுஸுமபாண்டு³ரத³ந்த:
ஶோப⁴தே ப்ரவரகாநநஹஸ்தீ ॥ 70॥

ஏகைகம் பாத³முத்க்ரம்ய த்³வௌ பாதௌ³ஸத்³ரு’ஶௌ யதி³ ।
விக்ராந்தயமகம் நாம தத்³விஜ்ஞேயமித³ம் யதா²॥ 71॥
ஸ பூர்வம் வாரணோ பூ⁴த்வா த்³விஶ்ரு’ங்க³இவ பர்வத: ।
அப⁴வத்³த³ந்தவைகல்யாத்³விஶ்ரு’ங்க³இவ பர்வத:॥ 72॥
பூர்வஸ்யாந்தேந பாத³ஸ்ய பரஸ்யாதி³ர்யதா³ஸம: ।
சக்ரவச்சக்ரவாலம் து விஜ்ஞேயம் நாமதோ யதா²॥ 73॥
துல்யாத்பாத³த்³வயாத³ந்த்யாதே³கேநாதி³ர்யதா³ஸம: ।
ஸர்வத்ர சக்ரவாலந்து தத்³விஜ்ஞேயம் பு³தை⁴ர்யதா²॥ 74॥
ஶைலா யதா²ஶத்ருபி⁴ராஹதா ஹதா

ஹதாஶ்ச பூ⁴யஸ்த்வநுபுங்க²புங்க²கை:³ ।
க²கை³ஶ்ச ஸர்வைர்யுதி⁴ ஸஞ்சிதாஶ்சிதா-
ஶ்சிதாதி⁴ரூடா⁴ நிஹிதாஸ்தலைஸ்தலை:॥ 75॥

ஆதௌ³ த்³வௌ யத்ர பாதௌ³து ப⁴வேதாமக்ஷரே ஸமௌ ।
ஸந்த³ஷ்டயமகம் நாம விஜ்ஞேயம் தத்³பு³தை⁴ர்யதா²॥ 76॥
பஶ்ய பஶ்ய ரமணஸ்ய மே கு³ணாந்

யேந யேந வஶகா³ம் கரோதி மாம் ।
யேந யேந ஹி ஸமேதி த³ர்ஶநம்

தேந தேந வஶகா³ம் கரோதி மாம் ॥ 77॥
ஆதௌ³ பாத³ஸ்ய து யத்ர ஸ்யாத் ஸமாவேஶ:ஸமாக்ஷர: ।
பாதா³தி³யமகம் நாம தத்³விஜ்ஞேயம் பு³தை⁴ர்யதா²॥ 78॥
விஷ்ணு:ஸ்ரு’ஜதி பூ⁴தாநி விஷ்ணு:ஸம்ஹரதே ப்ரஜா: ।
விஷ்ணு: ப்ரஸூதே த்ரைலோக்யம் விஷ்ணுர்லோகாதி⁴தை³வதம் ॥ 79॥
பாத³ஸ்யாந்தம் பத³ம் யத்ர த்³விர்த்³விரேகமிஹோச்யதே ।
ஜ்ஞேயமாம்ரேடி³தம் நாம யமகம் தத்ர ஸூரிபி: ⁴ ॥ 80॥
விஜ்ரு’ம்பி⁴தம் நி:ஶ்வஸிதம் முஹுர்முஹு:
கத²ம் விதே⁴யம் ஸ்மரணம் பதே³ பதே³ ।

யதா² ச தே த்⁴யாநமித³ம் புந: புந-
ர்து⁴வங்க³தா தே ரஜநீ விநா விநா ॥ 81॥

ஸர்வே பாதா:³ஸமா யத்ர ப⁴வந்தி நியதாக்ஷரா: ।
சதுர்வ்யவஸிதம் நாம தத்³விஜ்ஞேயம் பு³தை⁴ர்யதா²॥ 82॥
வாரணாநாமயமேவ காலோ

வாரணாநாமயமேவ கால: ।
வாரணாநாமயமேவ காலோ

வாரணாநாமயமேவ கால:॥ 83॥
நாநாரூபை:ஸ்வரைர்யுக்தம் யத்ரைகம் வ்யஞ்ஜநம் ப⁴வேத் ।
தந்மாலாயமகம் நாம விஜ்ஞேயம் பண்டி³தைர்யதா²॥ 84॥
லலீ ப³லீ ஹலீ மாலீ கே²லீ மாலீ ஸலீ ஜலீ ।
க²லோ ப³லோऽப³லோ மாலீ முஸலீ த்வாபி⁴ரக்ஷது ॥ 85॥
அஸௌ ஹி ராமா ரதிவிக்³ரஹப்ரியா

ரஹ:ப்ரக³ல்பா⁴ ரமணம் மநோக³தம் ।
ரதேந ராத்ரிம் ரமயேத் பரேண வா

ந சேது³தே³ஷ்யத்தருண: பரோ ரிபு:॥ 86॥
ந புஷ்கராக்ஷ:க்ஷதஜோக்ஷிதாக்ஷ:க்ஷரத்க்ஷதேவ்ய:
க்ஷதஜந்து³ரீக்ஷ: ।
க்ஷதைர்க³வாக்ஷைரிவ ஸம்வ்ரு’தாஜ்ஞ:ஸாக்ஷாத்
ஸஹஸ்ராக்ஷ இவாவபா⁴தி ॥ 87॥
ஏபி⁴ரர்த²க்ரியாபேக்ஷை: கார்யம் காவ்யம் து லக்ஷணை: ।
அத: பரம் ப்ரவக்ஷ்யாமி காவ்யே தோ³ஷாந் கு³ணாம்ஸ்ததா²॥ 88॥
கூ³டா⁴ர்த²மர்தா²ந்தரமர்த²ஹீநம்

பி⁴ந்நார்த²மேகார்த²மபி⁴ப்லுதார்த²ம் ।
ந்யாயாவபேதம் விஷமம் விஸந்தி⁴

ஶப்³த³ச்யுதம் வை த³ஶ காவ்யதோ³ஷா:॥ 89॥
பர்யாயஶப்³தா³பி⁴ஹதம் கூ³டா⁴ர்த²மபி⁴ஸம்ஜ்ஞிதம் ।
அவர்ண்யம் வர்ண்யதே யத்ர தத³ர்தா²ந்தரமிஷ்யதே ॥ 90॥
அர்த²ஹீநம் த்வஸம்ப³த்³த⁴ம் ஸாவஶேஷார்த²மேவ ச ।

பி⁴ந்நார்த²மபி⁴விஜ்ஞேயமஸப்⁴யம் க்³ராம்யமேவ ச ॥ 91॥
விவக்ஷிதோऽந்ய ஏவார்தோ² யத்ராந்யார்தே²ந பி⁴த்³யதே ।
பி⁴ந்நார்த²ம் தத³பி ப்ராஹு: காவ்யம் காவ்யவிசக்ஷணா:॥ 92॥
அவிஶேஷாபி⁴தா⁴நம் யத் ததே³கார்த²மிதி ஸ்ம்ரு’தம் ।
அபி⁴ப்லுதார்த²ம் விஜ்ஞேயம் யத் பதே³ந ஸமஸ்யதே ॥ 93॥
ந்யாயாத³பேதம் விஜ்ஞேயம் ப்ரமாணபரிவர்ஜிதம் ।
வ்ரு’த்தபே⁴தோ³ ப⁴வேத்³யத்ர விஷமம் நாம தத்³ப⁴வேத் ॥ 94॥
அநுபஶிஷ்டஶப்³த³ம் யத் தத்³விஸந்தீ⁴தி கீர்திதம் ।
ஶப்³த³ச்யுதஞ்ச விஜ்ஞேயமஶப்³த³ஸ்வரயோஜநாத் ॥ 95॥
ஏதே தோ³ஷாஸ்து விஜ்ஞேயா:ஸூரிபி⁴ர்நாடகாஶ்ரயா: ।
கு³ணா விபர்யயாதே³ஷாம் மாது⁴ர்யௌதா³ர்யலக்ஷணா:॥ 96॥
ஶ்லேஷ: ப்ரஸாத:³ஸமதாஸமாதி⁴ர்மாது⁴ர்யமோஜ: பத³ஸௌகுமார்யம் ।
அர்த²ஸ்ய ச வ்யக்திருதா³ரதா ச காந்திஶ்ச காவ்யஸ்ய கு³ணா த³ஶைதே ॥
97॥
ஈப்ஸிதேநார்த²ஜாதேந ஸம்ப³த்³தா⁴நாம் பரஸ்பரம் ।
ஶ்லிஷ்டதா யா பதா³நாம் ஹி ஶ்லேஷ இத்யபி⁴தீ⁴யதே ॥ 98॥
விசாரக³ஹநம் யத்ஸ்யாத் ஸ்பு²டஞ்சைவ ஸ்வபா⁴வத: ।
ஸ்வத:ஸுப்ரதிப³த்³த⁴ஞ்ச ஶ்லிஷ்டம் தத் பரிகீர்த்யதே ॥ 99॥
அப்யநுக்தோ பு³தை⁴ர்யத்ர ஶப்³தோ³ऽர்தோ²வா ப்ரதீயதே ।
ஸுக²ஶப்³தா³ர்த²ஸம்யோகா³த் ப்ரஸாத:³ பரிகீர்த்யதே ॥ 100॥
நாதிசூர்ணபதை³ர்யுக்தா ந ச வ்யர்தா²பி⁴தா³யிபி:⁴ ।
து³ர்போ³த⁴நைஶ்ச ந க்ரு’தா ஸமத்வாத் ஸமதா மதா ॥ 101॥
அந்யோந்யஸத்³ரு’ஶா யத்ர ததா²ஹ்யந்யோந்யபூ⁴ஷணா: ।
அலங்காரா கு³ணாஶ்சைவ ஸமா:ஸ்யு:ஸமதாம் மதா:॥ 102॥
அபி⁴யுக்தைர்விஶேஷஸ்து யோऽர்த²ஸ்யேஹோபலக்ஷ்யதே ।
தேந சார்தே²ந ஸம்பந்ந:ஸமாதி: ⁴ பரிகீர்த்யதே ॥ 103॥
உபமாஸ்விஹ த்³ரு’ஷ்டாநாமர்தா²நாம் யத்நதஸ்ததா² ।
ப்ராப்தாநாம் சாதிஸங்க்ஷேபாத் ஸமாதி⁴ர்நிர்ணயோ யத:॥ 104॥

ப³ஹுஶோ யச்ச்²ருதம் வாக்யமுக்தம் வாபி புந: புந: ।
நோத்³வேஜயதி யஸ்மாத்³தி⁴ தந்மாது⁴ர்யமிதி ஸ்ம்ரு’தம் ॥ 105॥
ஸமாஸவத்³பி⁴ர்விவிதை⁴ர்விசித்ரைஶ்ச பதை³ர்யுதம் ।
ஸாநுஸ்வாரைருதா³ரைஶ்ச ததோ³ஜ: பரிகீர்த்யதே ॥ 106॥
அவகீ³தோऽபி ஹீநோऽபி ஸ்யாது³தா³த்தாவபா⁴ஸக: ।
யத்ர ஶப்³தா³ர்த²ஸம்பத்திஸ்ததோ³ஜ: பரிகீர்திதம் ॥ 107॥
ஸுக²ப்ரயோஜ்யைர்யச்ச²ப்³தை³ர்யுக்தம் ஸுஶ்லிஷ்டஸந்தி⁴பி: ⁴ ।
ஸுகுமாரார்த²ஸம்யுக்தம் ஸௌகுமார்யம் தது³ச்யதே ॥ 108॥
ஸுப்ரஸித்³தா⁴பி⁴தா⁴நா து லோககர்மவ்யவஸ்தி²தா ।
யா க்ரியா க்ரியதே காவ்யே ஸார்த²வ்யக்தி: ப்ரதீயதே ॥ 109॥
யஸ்யார்தா²நுப்ரவேஶேந மநஸா பரிகல்ப்யதே ।
அநந்தரம் ப்ரயோக³ஸ்து ஸாऽர்த²வ்யக்திருதா³ஹ்ரு’தா ॥ 110॥
தி³வ்யபா⁴வபரீதம் யச்ச்²ரு’ங்கா³ராத்³பு⁴தயோஜிதம் ।
அநேகபா⁴வஸம்யுக்தமுதா³ரத்வம் ப்ரகீர்திதம் ॥ 111॥
அநேகார்த²விஶேஷைர்யத் ஸூக்தை: ஸௌஷ்ட²வஸம்யுதை: ।
உபேதமதிசித்ரார்தை:²உதா³த்தம் தச்ச கீர்த்யதே ॥ 112॥
யந்மநஶ்ஶ்ரோத்ரவிஷயமாஹ்லாத³யதி ஹீந்து³வத் ।
லீலாத்³யர்தோ²பபந்நாம் வா தாம் காந்திம் கவயோ விது:³॥ 113॥
யோ மநஶ்ஶ்ரோத்ரவிஷய: ப்ரஸாத³ஜநகோ ப⁴வேத் ।
ஶப்³த³ப³ந்த: ⁴ ப்ரயோகே³ண ஸ காந்த இதி ப⁴ண்யதே ॥ 114॥
ஏவமேதே ஹ்யலங்காரா கு³ணா தோ³ஷாஶ்ச கீர்திதா: ।
ப்ரயோக³மேஷாம் ச புநர்வக்ஷ்யாமி ரஸஸம்ஶ்ரயம் ॥ 115॥
லக்⁴வக்ஷரப்ராயக்ரு’தமுபமாரூபகாஶ்ரயம் ।
காவ்யம் கார்யம் து நாட்யஜ்ஞை:வீரரௌத்³ராத்³பு⁴தாஶ்ரயம் ॥ 116॥
கு³ர்வக்ஷரப்ராயக்ரு’தம் பீ³ப⁴த்ஸே கருணே ததா² ।
கதா³சித்³ரௌத்³ரவீராப்⁴யாம் யதா³க⁴ர்ஷணஜம் ப⁴வேத் ॥ 117॥
ரூபதீ³பகஸம்யுக்தமார்யாவ்ரு’த்தஸமாஶ்ரயம் ।

ஶ்ரு’ங்கா³ரே ச ரஸே வீரே காவ்யம் ஸ்யாந்நாடகாஶ்ரயம் ॥ 118॥
உத்தரோத்தரஸம்யுக்தம் வீரே காவ்யம் து யத்³ப⁴வேத் ।
ஜக³த்யதிஜக³த்யாம் வா ஸங்க்ரு’த்யாம் வாபி தத்³ப⁴வேத் ॥ 119॥
ததை²வ யுத்³த⁴ஸம்பே²டா உத்க்ரு’த்யாம் ஸம்ப்ரகீர்திதௌ ।
கருணே ஶக்வரீ ஜ்ஞேயா ததை²வாதித்⁴ரு’திர்ப⁴வேத் ॥ 120॥
யத்³வீரே கீர்திதம் ச்ச²ந்த:³ தத்³ரௌத்³ரேऽபி ப்ரயோஜயேத் ।
ஶேஷாணாமர்த²யோகே³ந ச்ச²ந்த:³ கார்ய: ப்ரயோக்த்ரு’பி: ⁴ ॥ 121॥
யச்ச²ந்த:³ பூர்வமுத்³தி³ஷ்டம் விஷமார்த⁴ஸமே ஸமம் ।
உதா³ரமது⁴ரை:ஶப்³தை³ஸ்தத்கார்யம் து ரஸாநுக³ம் ॥ 122॥
ஶப்³தா³நுதா³ரமது⁴ராந் ப்ரமதா³பி⁴தே⁴யாந்

நாட்யாஶ்ரயேஷு க்ரு’திஷு ப்ரயயேத கர்தும் ।
தைர்பூ⁴ஷிதா ப³ஹு விபா⁴ந்தி ஹி காவ்யப³ந்தா:⁴

பத்³மாகரா விகஸிதா இவ ராஜஹம்ஸை:॥ 123॥
த்ரிவித⁴ம் ஹ்யக்ஷரம் கார்யம் கவிபி⁴ர்நாடகாஶ்ரயம் ।
ஹ்ரஸ்வம் தீ³ர்க⁴ம் ப்லுதஞ்சைவ ரஸபா⁴வவிபா⁴வகம் ॥ 124॥
ஏகமாத்ரம் ப⁴வேத்³ஹ்ரஸ்வம் த்³விமாத்ரம் தீ³ர்க⁴மிஷ்யதே ।
ப்லுதம் சைவ த்ரிமாத்ரம் ஸ்யாத³க்ஷரம் ஸ்வரயோஜநாத் ॥ 125॥
ஸ்ம்ரு’தே சாஸூயிதே சைவ ததா² ச பரிதே³விதே ।
பட²தாம் ப்³ராஹ்மணாநாஞ்ச ப்லுதமக்ஷரமிஷ்யதே ॥ 126॥
அகாரஸ்து ஸ்ம்ரு’தே கார்யம் ஊகாரஶ்சாப்யஸூயிதே ।
பரிதே³விதே து ஹாகார ௐகாரோऽத்⁴யயநே ததா²॥ 127॥
ஹ்ரஸ்வதீ³ர்க⁴ப்லுதாநீஹ யதா²பா⁴வம் யதா²ரஸம் ।
காவ்யயோகே³ஷு ஸர்வேஷு ஹ்யக்ஷராணி ப்ரயோஜயேத் ॥ 128॥
சேக்ரீடி³தப்ரப்⁴ரு’திபி⁴ர்விக்ரு’தைஸ்து ஶப்³தை:³
யுக்தா ந பா⁴ந்தி லலிதா ப⁴ரதப்ரயோகா:³ ।

யஜ்ஞக்ரியேவ ருருசர்மது⁴ரை: க்ரு’தாக்தை:
வேஶ்யா த்³விஜைரிவ கமண்ட³லுத³ண்ட³ஹஸ்தை:॥ 129॥

ம்ரு’து³லலிதபதா³ர்த²ம் கூ³ட⁴ஶப்³தா³ர்த²ஹீநம்

பு³த⁴ஜநஸுக²போ⁴க்³யம் யுக்திமந்ந்ரு’த்தயோக்³யம் ।
ப³ஹுரஸக்ரு’தமார்க³ம் ஸந்தி⁴ஸந்தா⁴நயுக்தம்

ப⁴வதி ஜக³தி யோக்³யம் நாடகம் ப்ரேக்ஷகாணாம் ॥ 130॥
அநுப³ந்த: ⁴

பூ⁴ஷணாக்ஷரஸங்கா⁴தௌ ஶோபோ⁴தா³ஹரணே ததா² ।
ஹேதுஸம்ஶயத்³ரு’ஷ்டாந்தா: ப்ராப்தாபி⁴ப்ராய ஏவ ச ॥ 131॥
நித³ர்ஶநம் நிருக்தம் ச ஸித்³தி⁴ஶ்சாத²விஶேஷணம் ।
கு³ணாதிபாதாதிஶயௌ துல்யதர்க: பதோ³ச்சய:॥ 132॥
த்³ரு’ஷ்டம் சைவோபதி³ஷ்டம் ச விசாரஸ்தத்³விபர்யய: ।
ப்⁴ரம்ஶஶ்சாநுநயோ மாலா தா³க்ஷிண்யம் க³ர்ஹணம் ததா²॥ 133॥
அர்தா²பத்தி: ப்ரஸித்³தி⁴ஶ்ச ப்ரு’ச்சா²ஸாரூப்யமேவ ச ।
மநோரத²ஶ்ச லேஶஶ்ச க்ஷோபோ⁴ऽத²கு³ணகீர்தநம் ॥ 134॥
ஜ்ஞேயாந்யநுக்தஸித்³தி⁴ஶ்ச ப்ரியம் வசநமேவ ச ।
ஷட்த்ரிம்ஶல்லக்ஷணாந்யேவ காவ்யப³ந்தே⁴ஷு நிர்தி³ஶேத் ॥ 135॥
அலங்காரைர்கு³ணைஶ்சைவ ப³ஹுபி: ⁴ ஸமலங்க்ரு’தம் ।
பூ⁴ஷணைரிவ சித்ரார்தை²ஸ்தத்³ பூ⁴ஷணமிதி ஸ்ம்ரு’தம் ॥ 136॥
யத்ரால்பைரக்ஷரை:ஶ்லிஷ்டைர்விசித்ரமுபவர்ண்யதே ।
தமப்யக்ஷரஸங்கா⁴தம் வித்³யால்லக்ஷணஸம்ஜ்ஞிதம் ॥ 137॥
ஸித்³தை⁴ரர்தை:²ஸமம் க்ரு’த்வா ஹ்யஸித்³தோ⁴ऽர்த:² ப்ரயுஜ்யதே ।
யத்ர ஶ்லிஷ்டா விசித்ரார்தா²ஸா ஶோபே⁴த்யபி⁴தீ⁴யதே ॥ 138॥
யத்ர துல்யார்த²யுக்தேந வாக்யேநாபி⁴ப்ரத³ர்ஶநாத் ।
ஸாத்⁴யந்தே நிபுணைரர்தா²ஸ்தது³தா³ஹரணம் ஸ்ம்ரு’தம் ॥ 139॥
யத் ப்ரயோஜநஸாமர்த்²யாத் வாக்யமிஷ்டார்த²ஸாத⁴கம் ।
ஸமாஸோக்தம் மநோக்³ராஹி ஸ ஹேதுரிதி ஸம்ஜ்ஞித:॥ 140॥
அபரிஜ்ஞாததத்த்வார்த²ம் வாக்யம் யத்ர ஸமாப்யதே ।
அநேகத்வாத்³விசாராணாம் ஸ ஸம்ஶய இதி ஸ்ம்ரு’த:॥ 141॥
ஸர்வலோகமநோக்³ராஹி யஸ்து பக்ஷார்த²ஸாத⁴க: ।
ஹேதோர்நித³ர்ஶநக்ரு’த:ஸ த்³ரு’ஷ்டாந்த இதி ஸ்ம்ரு’த:॥ 142॥

த்³ரு’ஷ்ட்வைவாவயவாந் காம்ஶ்சித்³ பா⁴வோ யத்ராநுமீயதே ।
ப்ராப்திம் தாமபி ஜாநீயால்லக்ஷணம் நாடகாஶ்ரயம் ॥ 143॥
அபூ⁴தபூர்வோ யோऽப்யர்த:²ஸாத்³ரு’ஶ்யாத்பரிகல்பித: ।
லோகஸ்ய ஹ்ரு’த³யக்³ராஹீ ஸோऽபி⁴ப்ராய இதி ஸ்ம்ரு’த:॥ 144॥
யத்ரார்தா²நாம் ப்ரஸித்³தா⁴நாம் க்ரியதே பரிகீர்தநம் ।
பராபேக்ஷாத்³யுதா³ஸார்த²ம் தந்நித³ர்ஶநமுச்யதே ॥ 145॥
நிரவத்³யஸ்ய வாக்யஸ்ய பூர்வோக்தார்த²ப்ரஸித்³த⁴யே ।
யது³ச்யதே து வசநம் நிருக்தம் தது³தா³ஹ்ரு’தம் ॥ 146॥
ப³ஹூநாம் ச ப்ரதா⁴நாநாம் நாம யத்ராபி⁴கீர்த்யதே ।
அபி⁴ப்ரேதார்த²ஸித்³த்⁴யர்த²ம் ஸா ஸித்³தி⁴ரபி⁴தீ⁴யதே ॥ 147॥
ஸித்³தா⁴ந் ப³ஹூந் ப்ரதா⁴நார்தா²ந் உக்த்வா யத்ர ப்ரயுஜ்யதே ।
விஶேஷயுக்தம் வசநம் விஜ்ஞேயம் தத்³விஶேஷணம் ॥ 148॥
கு³ணாபி⁴தா⁴நைர்விவிதை⁴ர்விபரீதார்த²யோஜிதை: ।
கு³ணாதிபாதோ மது⁴ரைர்நிஷ்டு²ரார்தை²ர்ப⁴வேத³த²॥ 149॥
ப³ஹூந் கு³ணாந் கீர்தயித்வா ஸாமாந்யஜநஸம்ப⁴வாந் ।
விஶேஷ: கீர்த்யதே யஸ்து ஜ்ஞேய: ஸோऽதிஶயோ பு³தை:⁴ ॥ 150॥
ரூபகைருபஸாபி⁴ர்வா துல்யார்தை:²ஸுப்ரயோஜிதை: ।
அப்ரத்யக்ஷார்த²ஸம்ஸ்பர்ஶஸ்துல்யதர்க: ப்ரகீர்தித:॥ 151॥
ப³ஹூநாம் ச ப்ரயுக்தாநாம் பதா³நாம் ப³ஹுபி: ⁴ பதை:³ ।
உச்சய:ஸத்³ரு’ஶார்தோ² ய:ஸ விஜ்ஞேய: பதோ³ச்சய:॥ 152॥
யதா²தே³ஶம் யதா²காலம் யதா²ரூபம் ச வர்ண்யதே ।
யத்ப்ரத்யக்ஷம் பரோக்ஷம் வா த்³ரு’ஷ்டம் தத்³வர்ணதோऽபி வா ॥ 153॥
பரிக்³ரு’ஹ்ய து ஶாஸ்த்ரார்த²ம் யத்³வாக்யமபி⁴தீ⁴யதே ।
வித்³வந்மநோஹரம் ஸ்வந்தமுபதி³ஷ்டம் தது³ச்யதே ॥ 154॥
பூர்வாஶயஸமாநார்தை²ரப்ரத்யக்ஷார்த²ஸாத⁴நை: ।
அநேகோபாதி⁴ஸம்யுக்தோ விசார: பரிகீர்தித:॥ 155॥
விசாரஸ்யாந்யதா²பா⁴வஸ்ததா² த்³ரு’ஷ்டோபதி³ஷ்டயோ: ।
ஸந்தே³ஹாத்கல்ப்யதே யஸ்து ஸ விஜ்ஞேயோ விபர்யய:॥ 156॥

வாச்யமர்த²ம் பரித்யஜ்ய த்³ரு’ஷ்டாதி³பி⁴ரநேகதா⁴ ।
அந்யஸ்மிந்நேவ பதநாதி³ஹ ப்⁴ரம்ஶ:ஸ இஷ்யதே ॥ 157॥
உப⁴யோ: ப்ரீதிஜநநோ விருத்³தா⁴பி⁴நிவிஷ்டயோ: ।
அர்த²ஸ்ய ஸாத⁴கஶ்சைவ விஜ்ஞேயோऽநுநயோ பு³தை: ⁴ ॥ 158॥
ஈப்ஸிதார்த²ப்ரஸித்³த்⁴யர்த²ம் கீர்த்யதே யத்ர ஸூரிபி: ⁴ ।
ப்ரயோஜநாந்யநேகாநி ஸா மாலேத்யபி⁴ஸம்ஜ்ஞிதா ॥ 159॥
ஹ்ரு’ஷ்டை: ப்ரஸந்நவத³நைர்யத்பரஸ்யாநுவர்தநம் ।
க்ரியதே வாக்யசேஷ்டாபி⁴ஸ்தத்³தா³க்ஷிண்யமிதி ஸ்ம்ரு’தம் ॥ 160॥
யத்ர ஸங்கீர்தயந் தோ³ஷம் கு³ணமர்தே²ந த³ர்ஶயேத் ।
கு³ணாதிபாதாத்³ தோ³ஷாத்³வா க³ர்ஹணம் நாம தத்³ப⁴வேத் ॥ 161॥
அர்தா²ந்தரஸ்ய கத²நே யத்ராந்யோऽர்த:² ப்ரதீயதே ।
வாக்யமாது⁴ர்யஸம்பந்நா ஸார்தா²பத்திருதா³ஹ்ரு’தா ॥ 162॥
வாக்யை:ஸாதிஶயைருக்தா வாக்யார்த²ஸ்ய ப்ரஸாத⁴கை: ।
லோகப்ரஸித்³தை⁴ர்ப³ஹுபி: ⁴ ப்ரஸித்³தி⁴ரிதி கீர்திதா ॥ 163॥
யத்ராகாரோத்³ப⁴வைர்வாக்யைராத்மாநமத²வா பரம் ।
ப்ரு’ச்ச்²யதே சாபி⁴த⁴த்தேऽர்த²ம் ஸா ப்ரு’ச்சே²த்யபி⁴ஸம்ஜ்ஞிதா ॥ 164॥
த்³ரு’ஷ்டஶ்ருதாநுபூ⁴தார்த²கத²நாதி³ஸமுத்³ப⁴வம் ।
ஸாத்³ரு’ஶ்யம் க்ஷோப⁴ஜநநம் ஸாரூப்யமிதி ஸம்ஜ்ஞிதம் ॥ 165॥
ஹ்ரு’த³யஸ்த²ஸ்ய வாக்யஸ்ய கூ³டா⁴ர்த²ஸ்ய விபா⁴வகம் ।
அந்யாபதே³ஶை: கத²நம் மநோரத²இதி ஸ்ம்ரு’த:॥ 166॥
யத்³வாக்யம் வாக்யகுஶலைருபாயேநாபி⁴தீ⁴யதே ।
ஸத்³ரு’ஶார்தா²பி⁴நிஷ்பத்த்யா:ஸ லேஶ இதி கீர்தித:॥ 167॥
பரதோ³ஷைர்விசித்ரார்தை²ர்யத்ராத்மா பரிகீர்த்யதே ।
அத்³ரு’ஷ்டோऽப்யந்யோऽபி வா கஶ்சித் ஸ து க்ஷோப⁴ இதி ஸ்ம்ரு’த:॥ 168॥
லோகே கு³ணாதிரிக்தாநாம் கு³ணாநாம் யத்ர நாமபி: ⁴ ।
ஏகோऽபி ஶப்³த்³யதே தத்து விஜ்ஞேயம் கு³ணகீர்தநம் ॥ 169॥
ப்ரஸ்தாவேநைவ ஶேஷோऽர்த:² க்ரு’த்ஸ்நோ யத்ர ப்ரதீயதே ।

வசநேந விநாநுக்தஸித்³தி: ⁴ ஸா பரிகீர்திதா ॥ 170॥
யத்ப்ரஸந்நேந மநஸா பூஜ்யம் பூஜயிதும் வச: ।
ஹ்ரு’ஷ்டப்ரகாஶநார்த²ம் து ஸா ப்ரியோக்திருதா³ஹ்ரு’தா ॥ 171॥
ஏதாநி காவ்யஸ்ய ச லக்ஷணாநி

ஷட்த்ரிம்ஶது³த்³தே³ஶநித³ர்ஶநாநி ।
ப்ரப³ந்த⁴ஶோபா⁴கரணாநி தஜ்ஜ்ஞை:

ஸம்யக் ப்ரயோஜ்யாநி ரஸாயநாநி ॥ 172॥
இதி ப⁴ரதீயே நாட்யஶாஸ்த்ரே வாக³பி⁴நயே
காவ்யலக்ஷணோ நாம ஷோட³ஶோऽத்⁴யாய: ।

